
REPUBLIKA E KOSOVËS/ REPUBLIKA KOSOVO/ REPUBLIC OF KOSOVO

KOMUNA E GJAKOVËS
OPŠTINA DJAKOVICA/ MUNICIPALITY OF GJAKOVA

KUVENDI I KOMUNËS
01 Nr. 060/01-12685/2023
Datë. 30.06.2023
PROCESVERBAL
Nga mbledhja e gjashtë e rregullt e Kuvendit të Komunës së Gjakovës për vitin 2023 e mbajtur me datë 30.06.2023, me fillim në orën 10.00, në sallën  Solemne të Pallatit të Kulturës  rruga UÇK Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës  .
Në mbledhje marrin pjesë 34 anëtarë të Kuvendit të Komunës: z. Agustin Shala, znj, Albina Sadrija, znj. Teuta Pallaska Milla, z. Nik Hiseni, z. Valon Pnishi, z. Shpend Bajrami, z. Him Zeqa,  znj. Ermira Mehmeti, znj. Albulena Zuka, z. Besim Kadrija, z. Hekuran Hoxha, z. Ngadhnjim Dana, znj. Mimoza Shala, z. Mustafa Domi, z. Ledian Rexha, z. Ermal Kusari znj. Diana Qarkaxhija, znj. Shqipe Fejza, z. Ali Tafarshiku, z. Agon Dobruna, z. Kreshnik Alijaj, z. Bashkim Gashaj, z. Liridon Dula, znj. Lirianda Dahsyla, z. Teki Shala, z. Nexhdet Morina   , znj. Saranda Hoda, znj. Besarta Lekaj, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.
Mungon: z. Hekuran Hoxha me arsye.
Të pranishëm të tjerë: Nënkryetari i Komunës së Gjakovës z. Flamur Fetahaj, Drejtor të Drejtorive Komunale, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal.
Kryesuesja: I nderuar nënkryetar i Komunës, z. Flamur Fetahaj, të nderuar anëtarë të pranishëm të Kuvendit të Komunës, të nderuar Drejtorë të Drejtorive Komunale, përfaqësues të Mediave, të OSBE, Zyrtar Komunal, të nderuar të pranishëm.
Sot e kemi mbledhjen e gjashtë për vitin 2023 të Kuvendit të Komunës.

Të pranishëm në këtë mbledhje janë 34 anëtarë, z. Hekuran Hoxha ka njoftuar që nuk mundet me marr pjesë në mbledhje pra mungon me arsye dhe meqenëse ekziston Kuorumi po fillojmë me mbledhjen.
Para se të fillojmë me pikat sipas rendi të ditës, meqenëse se sot jemi në një vjetorin e aksidentit tragjik ku Humbën jetën dy punëtorë shëndetësor, të cilët e humbën jetën në vendin e punës andaj në shenjë respekti ju ftoj që ti nderojmë me një minutë Heshtje.  

Nga Anëtarët e Pranishëm të Kuvendi të Komunës u mbajt një minutë Heshtej për nderim të njëvjetorit të humbjes së jetës në vend të punës për dy punëtorët shëndetësor të QKMF-së në Gjakovë.
Rendin e ditës me ftesën dhe materialet e mbledhjes, ju kemi dërguar me kohë,  me kërkesën e Komandantit të Stacionit Policor në Gjakovë kërkojmë që pika e 4 e rendit të ditës Informatë mbi gjendjen e sigurisë në Komunën e Gjakovës, të shtyhet për mbledhje e radhës, gjithashtu e kemi edhe kërkesën për pikë shtesë të rendit të ditës që për këtë mbledhje të hyjë edhe propozim-Vendimi për mbështetje Financiare Klubit Futbollistik Vllaznimi andaj kërkoj që të përkrahet ky ndryshim i rendi të ditës.

E qes në Votim Miratimin e Rendit të Ditës sipas Ftesës që e keni marrë me këto dy propozime që të ndryshohet duke e hequr pikën e 4 të propozuar dhe të hyjë pika për subvencionimin KFC Vllaznimi Kush Është: Pro, Kundër, Abstenim.

Nga anëtarët e pranishëm të Kuvendi të komunës unanimisht u votuan pro. Pas votimit te bërë  u miratua ky :

RENDI  I  DITËS

1. Shqyrtimi i procesverbalit  të mbledhjes së mbajtur me datë 25.05.2023.

2. Pyetje për ekzekutivin nga anëtarët e Kuvendit.

3. Shqyrtimi dhe Miratimi i Kornizës Afatmesme të Shpenzimeve për vitin 2024-2026.
4. Shqyrtimi i propozim-Vendimit për mbështetje Financiare Klubit Futbollistik Vllaznimi.
5. Të ndryshme.
1. Pika e parë e rendit të ditës: Shqyrtimi i procesverbalit  të mbledhjes së mbajtur me datë 25.05.2023.

Kryesuesja: Për këtë pikë të rendit të ditës e kemi Shqyrtimi i procesverbalit  të mbledhjes së mbajtur me            datë 25.05.2023. kush është: Pro, Kundër,  Abstenim.
Nga anëtarët e pranishëm unanimisht u miratua procesverbali i mbledhjes së mbajtur me datë 25.05.2023.
2. Pika e dytë e rendit të ditës: Pyetje për Ekzekutivin nga anëtarët e Kuvendit.
Kryesuesja: Për këtë pikë të rendit të ditës e kemi Pyetje për ekzekutivin, E hapi diskutimin për këtë pikë të rendit të ditës.
z. Ali Tafarshiku: Qe disa mbledhje i kemi kërkuar që të na dërgohet përshkrimi i detyrave të dy drejtorive që janë nda me Miratimin e  Statutit të Komunës së Gjakovës andaj edhe një herë po kërkoj se kujt duhet me ju drejtua me këtë kërkesë, pyetja tjetër ka të bëjë me ndërtimin  e një rrugë në lagjen Ali Ibra në Koloni  për të cilën kam diskutuar edhe në Komitetin për Politik dhe Financa, ky projekt është i zhagitur për shkak të neglizhencës së Kompanisë pyetja është se a ju ka ndërprerë kontrata asaj kompanie dhe ku është ky proces, si dhe për mirëmbajtjen e ndriçimit publik në këtë lagje që shkakton edhe rrezik për fëmijët sepse janë kasetat e hapura, si dhe për kontratën për sanimin e rrugëve me asfalt e kemi vërejtur se ditëve të fundit ka nis sanimi a është duke i mbikëqyr dikush këto sanime pasi që nga fotot dhe ajo që e kemi parë këto sanime janë për keqardhje se me çfarë kualiteti bëhen. Për Projektin e Kompleksit rekreativ në Çabrat që është fituar nga Ministria pse deri më tani as një veprim nuk është ndërmarrë për realizimin e këtij projekti, ku në marrëveshje komuna është e obliguar që brenda 30 ditëve duhet të fillojnë procedurat e prokurimit por përgjigjja e komunës ka qenë se ende nuk janë miratuar Harta Zonale dhe që kjo po i bije se do të humbet ky projekt andaj kërkojë që të fillojnë procedurat dhe mos të priten Hartat Zonale sepse nuk paraqet asnjë problem meqenëse është i paraparë në draftin e Hartave zonale pra të zhvillohen procedurat dhe të bëhet realizimi i këtij projekti në mënyrë që mos të humben mjetet. 

Kryesuesja: Kërkoj që drejtorët të jenë prezent në Mbledhje dhe ti përgjigjen pyetjeve të anëtarëve të Kuvendit.

z. Besim Ndau: Pyetja ime pse nuk janë kthyer përgjigjet ankesave të qytetarëve që janë bërë për Hartat Zonale sepse ka përfunduar afati i ankesave dhe qe tre muaj qytetarët presin ende përgjigjeje andaj kërkojmë që të kthehen këto përgjigjeje sepse qytetarët kanë të drejtë me dit për ankesat e tyre.
z. Teki Shala: Pyetja ime është për Drejtorin e Arsimit nuk e di se a jeni në dijeni për gjendjen e shkollës Haxhi Hoti në Rogovë ku për shkak të temperaturave të larta gjendje në këtë shkollë nuk është aspak e  mirë dhe është shqetësuese a keni ndonjë plan konkret që ti dilni në ndihmë asaj shkolle. 
z. Ngadhnjim Dana: Pyetja ime ka të bëjë  për fushën sintetike të futbollit në shkugëz ku i keni parë edhe në media zhveshtoret se në çfarë gjendje janë, ku nuk ka as ujë as drita, pyetja tjetër për DKRS-në ku është bërë thirrja për Grande por nuk e di se a janë publikuar përfituesit dhe kërkoj që të publikohen me shënime të sakta se cilat projekte i kanë përfituar dhe nga sa mjete i kanë përfituar. Gjithashtu pyetja ime është edhe për Urën e Rogovës dhe për Semaforët në Qendër.
znj. Mimoza Shala: Është mbledhja e tretë që po kërkojmë me i marrë ndarjen e  përgjegjësive të dy drejtorive por ende nuk kemi marrë asnjë informatë dhe nuk po e kuptoj pse kjo neglizhencë për këtë kërkesë. Për sa i përket menaxhimit të projekteve të gjithë jemi dëshmitar për sanimin në rrugën Sadedin Shehu si ka mundësi që për herë të dytë me u sanuar ajo rrugë dhe prapë me u punuar keq. Komuna e ka themelua një ndërmarrje Publike Arkitekti i Qytetit por meqenëse nuk është realizua si do të veprojmë me këtë çështje sepse cilësia e punimeve është me të vërtetë shumë e dobëte. Si dhe për hedhjen e mbeturinave inertet në Kodrën e Çabratit sepse kemi plot ankesa për hedhjen e mbeturinave në këtë pjesë, pyetja tjetër është se çka është duke u bërë me Urën Tibetjane dhe për dikën që ka qenë e planifikuar që të ndërtohet. 
z. Flamur Fetahaj: Për rrugën Ali Ibra ajo ka filluar me u ndërtua qe një vit por kemi hasur në disa probleme dhe së shpejti do të fillojnë punimet për detaje mundet me ju dhënë përgjigjeje drejtori i cili sot nuk është prezent, Sa i përket ndriçimit është punuar mjaft dhe është duke u punuar dhe së shpejti do të përfundoj ndriçimi në të gjitha vendbanimet, ndërsa sa i përket mbikëqyrjes së projekteve janë duke u mbikëqyrur nga komisioni mbikëqyrës dhe e kanë një menaxher të projektit që është përgjegjës për realizimin sipas kontratës, për pyetjet për Kodrën e Çabratit jemi duke e pritur miratimin e Hartës Zonale ndërsa sa i përket ankesave për Hartat Zonale do të bisedojmë edhe me Drejtorin e Urbanizmit dhe të shikojmë që ti kthehet përgjigjeje atyre qytetarëve, ndërsa për Terenin Sportiv në Shkugëz  ka qenë investim i Ministrisë dhe ka pasur disa ngecje, për rrugën Sadedin Shehu edhe për këtë do të shikojmë se çfarë raporti  bënë Komisioni Mbikëqyrës. 
z. Ferdiand Kola: Ky projekt është shqetësim edhe i imi sepse është me bashkëfinancim por mosrealizimi i këtij projekti është pikërisht  për shkak të Hartave Zonale edhe unë kamë pas dëshirë që të realizohet sa ma shpejti ky projekt sepse është shumë atraktiv për Komunën e Gjakovës, dhe kur është hartuar ky projekt dhe është bërë  marrëveshja e bashkëfinancimit ka qenë planifikim tjetre tani me hartimin e Hartave Zonale jemi të detyruar ti presim miratimin e tyre, por shpresojmë se do ta gjejmë një zgjidhje për realizimin e këtij projekti që është shumë i rëndësishëm për Komunën e Gjakovës. Ura Tibetjane është duke funksionuar dhe është dhënë në shfrytëzim për momentin është duke funksionuar. 
z. Zymer Berisha: Në Kudër të projekteve për Energji Efecientë nga Bashkimi Evropian dhe disa organizata ndërkombëtare kanë lidh marrëveshje që objektin e Shkollës Haxhi Hoti ta bëjnë izolimin dhe instalimin e ngrohjes Qendrore por për shkak të vonesave të vazhdueshme ne kemi ndërhyrë si komunë dhe në procedurën e Prokurimit e kemi tenderin për shkollën Haxhi Hoti në Rogovë, komplet kulmi i kësaj shkolle është rinovuar në vitin e kaur dhe është ndërtuar palestra Sportive dhe në këtë vit do të ndërtohet edhe çerdhja për fëmijë pra do të bëhet instalimi i ngrohjes Qendrore  si dhe do të bëhet edhe intervenimi në nyejt sanitare.
z. Ledian Rexha: Për mbetjet Inerte në Çabrat dhe për ndarjen e dy drejtorive nuk kemi marrë përgjigjej që disa mbledhje andaj kërkojmë sqarime. 
z. Durim Halilaj: Për ndarjen e Drejtorive në web faqen e Komunës janë të publikuara vendimet me përshkrimin e detyrave dhe përgjegjësive të këtyre drejtorive si dhe në dokumentin e KAB-it që ju kemi shpërndarë i keni të ndara edhe përgjegjësit dhe projektet e planifikuara për gjithsecilën Drejtori për Ndërmarrjen Arkitekti i Qytetit është në Komisionin Ndërministror për menaxhimin e projektit ne e kemi organin mbikëqyrës të kontraktuar dhe ka përgjegjësi për projektet e Komunës, për Mbeturinat Inerte në Kodrën e Çabratit Ndërmarrja Komunale KRM Çabrati është duke u marrë me atë çështje . 
Kryesuesja: Unë do të merrem personalisht dhe do të ju dërgojmë vendimin me ndarjen e  kompetencave të drejtorive që ju po i kërkoni .

Kryesuesja: Meqenëse nuk ka diskutime të tjera e shpalli të mbyllur diskutimin për këtë pikë.

3. Pika e tretë e rendit të ditës: Shqyrtimi dhe Miratimi i Kornizës Afatmesme të Shpenzimeve për vitin 2024-2026 .
Kryesuesja: Për këtë pikë të rendit të ditës e kemi, Shqyrtimi dhe Miratimi i Kornizës Afatmesme të Shpenzimeve për vitin 2024-2026, materialin e keni marrë me kohë,  prezentë e kemi Drejtorin e  Drejtorisë për Financa z. Durim Halilaj të cilin e ftojmë që ta merr fjalën  lidhur me këtë pikë të rendit të ditës .
z. Durim Halilaj: Komuna e Gjakovës e ka pranuar Qarkoren e parë  Buxhetore e  cila i përcakton kufijtë buxhetorë dhe burimet e financimit për projekt  Buxhetin e vitit 2024 dhe dy viteve tjera pasuese, Me Pranimin e Qarkores Buxhetore ne si drejtori e kemi lëshuar Qarkoren e brendshme për drejtorit dhe njësit tjera në Komunën e  Gjakovës dhe i kemi pranuar kërkesat dhe propozimet që jemi duke vepruar ashtu siç e parasheh Qarkorja e Ministrisë së financave  Buxheti për vitin 2024 parashihet të jetë 38,093, 960,00€ apo 6,535,541,00€ më shumë se në vitin në këtë vit , burimet e financimit janë si vijon: grandi i përgjithshëm 14,762,48,00€ grandi Specifik në  Arsim në vlerë prej 12.909,004,00€, grandi Specifik në Shëndetësi në vlerë prej 4,454,553,00 politikat e raja në shërbimet rezidenciale janë 150,000,00€, 230,000,00€ dhe 230,000,00€ ndërsa të hyrat vetanake parashihen të jenë 5,091,658,00€ financim për teatrot 216,310,00€ pra në total janë 38,093,960,00€ ndërsa për vitin 2025 janë paraparë të jenë 40,003,442,33€ dhe për vitin 2026 është planifikuar të jetë 41,953,801,00€.
Sipas KASH-it të Republikës së Kosovës dhe Qarkores së parë buxhetore nr.2024/01 për Komuna të dt. 15.05.2023 dhe në bazë të shënimeve statistikore të regjistrimit të fundit të popullsisë së Kosovës të vitit 2011, rrjedhë se Komuna e Gjakovës ka 94.556 banorë, dhe nga Komisioni i Granteve – MF për vitin 2023 Komunës sonë iu është ndarë buxhet fillestar në shumë prej 38,093,964.00€, nga te cilat Granti Qeveritar 33,002,306.00€ (86.63%), te hyra vetanake 5,091,658.00 (13.36%) i cili buxhet përbën shumën prej 38,093,964.00 €, apo për 6,535,541.00€ në total i lartë se për vitin aktual 2023.  
Sipas Qarkores së parë buxhetore nr.2024/01 për Komuna, të lëshuar nga ana e MF, me datë 15 Maj 2023, Granti i përgjithshëm për Komunën e Gjakovës, për vitin 2024 është paraparë në shumë prej 33,002,306.00€.
 z. Ali Tafarshiku: Ku dokument paraqet Vizionin e Komunës së Gjakovës se si do të zhvillohet Komuna e Gjakovës në tri vitet e ardhshme pra kur kemi të bëjmë me premtimet që  ju kanë siguruar qeverisjen në këto dokumente që i keni prezantuar sot këtu nuk kemi as një lloj përputhje sidomos në Zhvillimin e Ekonomisë në Komunën e  Gjakovës, Zyra e kryetarit rritja e subvencioneve bëhet me qëllim të përkrahjes së njërës nga Ndërmarrjet Publike siç është ngrohtorja e Qytetit do të isha shumë mirënjohës nëse na prezantoni dokumentin e Ministrisë së Zhvillimit Ekonomik që ju kanë rekomanduar me nda subvencione për këtë ndërmarrje , duke pasqyra parasysh edhe vizatën që e ka bërë ministrja Rizvanolli në këtë ndërmarrje që i ka inkurajuar menaxhmentin e ndërmarrjes që të zhvillojnë politika zhvillimore që i sigurojnë stabilitet në funksionimin e kësaj ndërmarrje sepse kapacitetet e ndërmarrjes janë të reja dhe ekzistojnë të gjitha mundësit që kjo ndërmarrje të kthehet në ndërmarrje profitabile, dhe për mungesë vizionare menaxheriale dhe qeverisës duhet të subvencionojmë këtë ndërmarrje që gjeneron të hyra baraz me kategoritë tjera që përfitojnë subvencione, për projektin në Çabrat që u tha se duhet të presim Hartat Zonale pse po ndodh kjo pse nuk po ndalen lejet e ndërtimit por komplekset si ky në Çabrat. Janë dy kode për rregullimin e shtratit të lumit Krena pra njëra është për tri vite nga 500,000€  dhe tjetra për dy vite në vlerë një milion euro, si dhe ku do të bëhet ndërtimi i Qendrës së Biznesit ku do të ndërtohet dhe si do të funksionoj. Për ndërtimit të Mejtep Ruzhdije pse është planifikuar sepse ka pas një marrëveshje investimi me TIK-ën turke kërkojmë sqarime, për arsimin u përmend Shkolla Haxhi Hoti në Rogovë është paraparë në vitit 2025-2026 pra ata nxënës edhe dy vite duhet të përballen me atë situatë. Kjo Korniza afatmesme Buxhetore e shpërfaqe vizionin kryesor të kësaj qeverisje asfaltin edhe tenderit.
z. Durim Halilaj: Edhe në këtë vit aktual që jemi ne si komunë jemi detyrua me kërkesën e Ministrisë me nda mjete për Ngrohtoren e Qytetit, ngrohtorja e qytetit duhet të subvencionohet deri në kohen kur Rregullatori ja lejon ngritjen e  çmimit të ngrohjes dhe uljen e çmimit të lëndes djegëse. Korniza Afatmesme Buxhetore për 3 vite trajtohet 6 herë në Kuvend të njëjtin dokument që e kemi dërgua sot do të kaloj në dëgjime Buxhetore dhe të diskutohet dhe martohet në Kuvend në muajin Shtator, Qendra e Bizneseve do të jetë në objektet e Ngrohtores së vjetër. Për shkresën e ministrisë ne e kemi kërkesën e ministrisë që së paku 150,000€ duhet të ndahen nga Komuna kjo ka qenë kërkesa e ministrisë, Për Mejtepin Ruzhdije ne jemi takuar me  TIK-ën Turke dhe ky projekt është stërzgjatur dhe jemi detyruar që ta planifikojmë ne në këtë KAB.
znj. Adea Roka: Për Mejtep Ruzhdije ne jemi takuar me përqafuesit e TIK-ës Turke sepse për atë objekt nuk ka pasur asnjë investim dhe jemi takuar me e pa se ku qëndron problemi dhe pastaj kemi vendos që ta buxhetojmë ne si Komunë sepse duhet të përfundoj ai investim për këtë ne jemi edhe në dakordimi me Ministrit Qeku . 

z. Teki Shala: Ky dokument është i një rëndësie Strategjike sepse përmes ti po i jepet orientimi i shpenzimit të parasë Publike të Komunës së Gjakovës, ne si grup i LDK-së e kemi analizuar më kujdes këtë dokument dhe do ti paraqesim disa komente lidhur me këtë dokument, KAB 2024-2026 do të duhej të përmbante  një referencë të qartë për dokumentet strategjike të Komunës së Gjakovës si: Plani Zhvillimor Komunal, Strategjia e Zhvillimit Socioekonomik Lokal, për periudhën raportuese që është e bazuar në qarkoren e parë të buxhetit. Sipas Qeverisjes Komunale ky dokument është i bazuar në 4 shtylla kryesore  rritja e qëndrueshme ekonomike, qeverisja e mirë dhe fuqizimi i ligjit zhvillimi i resurseve njerëzore dhe rritja e standardit jetësor, barazi gjinore dhe mirëqenien e të gjithë qytetarëve tanë, duke e analizuar me kujdes shifrat e planifikuara në këtë dokument vërehet qartë se asnjëra nga këto shtylla nuk ka përkrahje ose është përkrahur në mënyrë të pa mjaftueshëm, është e pa besueshme se si pretendojmë me 130,000€ buxhet të synojmë subvencionimin e biznesit lokal e në anën tjetër të vendosim taksën për bizneset. Të pretendosh se për përmirësojmë mirëqenien e qytetarëve duke ndarë mjete vetëm  për shtruarjen  rrugëve me asfalt pa infrastrukturën tjetër përcjellëse kjo është një hipokrizi, në këtë foltore kryetari i komunës disa herë ka theksuar se janë përfunduar të gjitha rrugët me asfalt dhe tani kur e shikojmë buxhetin tani e shohim se e gjithë buxheti për investime kapitale është i ndarë për projekte të asfaltit. Si e parasheh kjo qeverisje lokale zhvillimin e  Bujqësisë, Kulturës, Rinis, Sport pa i ndarë mjete, në lidhjen me buxhetimin gjinor nuk është e mjaftueshëm të  prezantohet ajo vetëm me disa tabela të personelit, nuk vërehet ndonjë rritje esenciale e buxhetit për vitet e radhës, shpërndarja e Buxhetit është ndarë në mënyrë jo proporcionale dhe jo të drejtë nuk parashihen mjete për realizimin e projekteve që kanë filluar që disa vite dhe shumë projekte do të mbeten të pa përfunduara për shkak të kësaj ndarje buxhetore, nuk ka asnjë projekt për rivitalizimin e çarshisë së Vjetër, ne si anëtar të LDK-së kërkojmë që të planifikohen më shumë mjete për komunën tonë për bujqësi, për të ndërtuar më shumë çerdhe, për ndarjen e mjeteve për Bujqësi si dhe më shumë projekte në kulturë, Sport, etj. Për shkak të këtyre vërejtjeve që i paraqitem ne si Kuvendarët të LDK-së nuk do ta votojmë këtë dokument dhe nëse nuk do të merren parasysh shqetësimet tona edhe në Shtatorë në shqyrtimin e Buxhetit do të veprojmë në këtë mënyrë.
znj. Mimoza Shala: Është për të ardhur keqë kur e shohim se në këtë dokument edhe për tri vite nuk janë planifikuar projekte që e përmirësojnë jetën e qytetarëve siç është çështja e mbeturinave Inerte, unë shpresoj se çështja e lumit Krena me i marr parasysh kritikat që janë dhënë. Tek planifikimi i të hyrave vetanake në Drejtorinë e Inspektoratit për tri vite është planifikuar që për 3 vite me pas rritje vetëm për 5000€ atëherë të jep me kuptua se edhe për këtë vite gjërat në disa fusha nuk do të përmirësohen sepse për derisa nuk gjobiten qytetarët atëherë nuk do të ketë përmirësim të këtyre situatave, për shembull ku mbet çështja e gjobave për ata që i hedhin mbeturinat inerte, nuk është ideja me i hekë Çabrati vazhdimisht por me i parandalua hedhjen e tyre, si do të rriten të hyrat nga parkingjet pa pasur të planifikuara ndërtimin e  ndonjë parkingu, qiraja për lokalet e komunës për vitin 2024-2025 nuk ka as një rritje pse kjo kështu është planifikuar, rritje ka tek lejet e ndërtimit, e kamë ngritur edhe në të kaluarën se Blloku i ri është duke u shkatërruar nga ndërtimet.
z. Agustin Shala: Ky dokument që është prezantuar sot këtu është i bazuar në Ligjin për menaxhimin e financave Publike dhe Përgjegjësitë dhe në Qarkoren e parë Buxhetore të lëshuar nga Ministria e Financave me datën 21.05.2021, KAB është një dokument strategjik i rëndësishëm i cili është i hartuar duke u bazuar në Dokumentet strategjike zhvillimore komunale ku prezantohen të gjitha synimet e komunës mbi realizimin e projekteve zhvillimore komunale, në këtë dokument Qeverisja Komunale i ka prezantuar orientimet Strategjike të saja përmes rregullimit të infrastrukturës përmes ngritjes së cilësisë së arsimit, të shëndetësisë, përmes Zhvillimi të Bujqësisë, Kulturës, Sportit mjedisit dhe të tjera po ashtu në këtë dokument një rëndësi e posaçme i është dhënë edhe barazi gjinore, është paraparë rritje ekonomike normalisht që çdo cent i investuar në Komunën e  Gjakovës është zhvillim ekonomik nuk mund të thuani se ndërtimi i infrastrukturës nuk është zhvillim ekonomik, qeverisje të mirë dhe fuqizim i ligjit kjo do të thotë që të kemi administrata dhe menaxhim më të mirë kemi rritje të standardit jetësor. Kemi një rritje të buxhetit për vitin 2024 mbi 5.5 milion në krahasim me këtë vit edhe të hyrat vetanake kemi ngritje krahasuar me këtë vit 21.12% e kjo do të thotë për një menaxhim të mirë dhe ende nuk jemi atje ku synojmë por jemi duke bërë më të mirën e mundshme brenda mundësive tona. Nga 2276 të punësuar në Komunë 1260 janë femra, sepse nuk ka një mënyrë për me i nda ashtu siç po mendoni me i nda projektet e buxhetimit gjinor.
z. Ngadhnjim Dana: Tek buxhetimi i përgjegjshëm gjinor këtu janë sjell vetëm statistika dhe nuk e adreson çështjen sepse nuk është impakti i këtij buxheti, nuk përdoren më termat femra dhe meshkuj por përdoren Gra dhe Burra kjo është si  pike e parë, u përmend edhe nga kolegët tek lista e projekteve tek shërbimet publike të lë për tu dëshiruar përgjithësimi i kodeve sidomos për ndërtimin dhe sanimin e rrugëve parqeve, andaj ju sugjeroj që të keni kujdes në këto projekte që mos të kemi raste sikur patëm në kohen e fundit në Pejë. Për blerjen e një autocisternë që është planifikuar në vitin 2026 andaj unë propozoj që kjo të bëhet edhe më herët si dhe sigurimi pajisjeve tjera të nevojshme. Tek shëndetësia dhe shërbimet rezidenciale janë të përsëritura ndërtimi i shtëpive andaj kisha kërkuar që kjo të sqarohet .
z. Durim Halilaj: Është Obligim Ligjor që projektet mos të jenë diskriminuese Komuna e Gjakovës e ka operatorin e kontraktuar për hartimin e projekteve dhe e ka kriter që projektet të jenë të barabarta dhe të jenë me buxhetimin e  përgjegjshëm gjinor, Komunën e Gjakovës të gjitha organizatat e kanë renditur në 5 më të mirë për buxhetimin gjinor nuk mundemi ne me qit statistika fallce siç po kërkohet këtu por duhet të jenë projekte pra mos të jenë projektet diskriminuese nuk ka kriter tjetër, tek subvencionet janë kriteret që duhet me u plotësuar por për Gjinin femërore ka disa lehtësira. Për zjarrfikësit në këtë vit do të blihet një autocisternë dhe në vitin 2025 është një tjetër e paplanifikuara edhe pse ende nuk është zgjedhë çështja  e kompetencave, për ndërtimin dhe sanimin e parqeve janë planifikuar kode të përbashkëta sepse janë projekte me shuma të vogla, ndërsa për sa i përket zhvillimit ekonomik janë kufirit preliminar është çarkorja e parë.
z. Ali Tafarshiku: Drejtor nga foltorja po mundoheni me manipulua sepse deklarata e qeveris Komunale për KAB 2024-2026 paragrafi parë vizioni, paragrafi i dytë Misioni dhe paragrafi i tretë Qëllimet Strategjike, janë paraqit në pikën e  parë të zhvillohen dhe të avancohen sektori i ndërmarrjeve të vogla dhe të mesme dhe turizmi në Komunën e Gjakovës kjo nuk bëhet duke ja ulë subvencionet, apo duke i subvencionuar një ndërmarrje publike këtë ju e keni shkruar dhe mos bëni manipulim publik.

z. Teki Shala: Nuk është mirë me ja ulë vlerën e Kornizës Afatmesme Buxhetore që të ndryshohet me Miratimin e  Buxhetit kjo nuk është në rregull, Kapitalet u tha që janë rrit ndërsa në këto tabela po figuron se kemi 1 milion euro më pak në vitin e ardhshëm se në vitin aktual. 

z. Ngadhnjim Dana: Edhe kolegu parafolësi nga AAK-ja tha se e përgëzoj ekzekutivin për punën e bërë për me e fuqizua ligjin, kjo nuk ka të bëjë me dëshirë po duhet me u zbatua, Drejtori i financave i njërës nga shkencat me ekzakte me numra thotë se unë supozoj por nuk ka me supozime por me shifra të sakta. 
znj. Mimoza Shala: Asnjeri këtu nuk po shohim Vizion në këtë dokument por meqenëse ka projekte që e përmirësojnë mirëqenën dhe nuk  ka një vizion që jep shpresë që donë me u qeveris më mirë ne si grup nuk do ta votojmë këtë kornizës Afatmesme Buxhetore . 

z. Agustin Shala: Në lidhje me bisedën e z. Dana unë aludove në fuqizimin për Zbatimin e Ligjit dhe e sqarova për një administratë sa më cilësori dhe për Barazinë gjinore pavarësisht prej emërtimeve është i njëjti qëllim.
z. Durim Halilaj: Drejtoria për Buxhet dhe Financa bazohet në shifra, ndërsa në të ardhmen bazohet në projeksione, për Investimet kapitale kanë qene 11 milion pra kanë qenë fillestare dhe janë rritur pastaj e sot është 16 milion investime kapitale që janë rrit nga bartja e mjeteve me grand të preformancës e të tjera pra ne bazohemi nga ato fillestare, ndërsa për Misionin Vizionin Qëllimin ato janë të sakta dhe të gjitha këto do të zbatohen në praktik, sepse ky dokument për tri vite do të trajtohen edhe 6 herë duke i përfshirë edhe dëgjimet Buxhetori, andaj edhe një herë ju ftoj që të gjithë të votoni pro këtij dokument të rëndësishëm për Komunën e  Gjakovës . 

z. Flamur Fetahaj: Unë kërkoj nga të gjitha që të kemi një qasje më të mirë njëri me tjetrin sepse këtu shumica e than veç zi e terr, Gjakova nuk është ashtu sot në Gjakove ka Zhvillim ekonomik dhe do të vazhdoj që të ketë, andaj tani po presim nga parafolësit që çfarë të mira do ti sjellin Gjakovës nga Pozitat e reja që i kanë marrë. Ne kemi punuar  në mandatin e  parë dhe jemi duke vazhduar ende me disa projekte madhore siç janë Hyrje Daljet e Qytetit ndërtimi i shtretërve të Lumenjve, këto projekte që i shohin dhe i prekin qytetarët pavarësisht nga ajo që e thuani ju këtu.

Kryesuesja: Meqenëse nuk ka diskutime, e qes në Votim miratimin e vendimit për Miratimi i Kornizës Afatmesme të Shpenzimeve për vitin 2024-2026 . Kush Është Për , Kundër, Abstenim .
Nga anëtaret e pranishëm të Kuvendit  u votua kështu: 19 pro, 12. Kundër dhe 1 abstenim.

Pas votimit të bërë u miratua Ky :
VENDIM

Për 
miratimin e Kornizës Afatmesme (Buxhetore) të Shpenzimeve  2024 -2026.
1.Miratohet Korniza Afatmesme (Buxhetore) e Shpenzimeve për vitin 2024-2026, në kufijtë preliminar të Buxhetit Komunal të Komunës së Gjakovës për periudhën 2024–2026 e propozuar nga Drejtoria për Buxhet dhe Financa.

2.Pjesë përbërëse e këtij vendimi është Korniza(Buxhetore) e Shpenzimeve 2024–2026, dhe Buxhetimi i Përgjithshëm Gjinor (BPGJ) 2024.

3.Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .

4.Pika e katërt e rendit te ditës: Propozim Vendimi për mbështetje Financiare të Klubit Futbollistik Vllaznimi.

Kryesuesja: Për këtë pikë të rendit të ditës e kemi, Propozim Vendimi për mbështetje Financiare të Klubit Futbollistik Vllaznimi, materialin për këtë pikë ju kemi shpërndarë sot në tavolinat e juaja ku janë të përfshira të gjitha dokumente e nevojshme, kjo kërkesë ka kaluar edhe përmes thirrjes Publike mirëpo për shkak se rregullorja për Subvencione e parasheh se për këtë shumë që është  kërkuar duhet të vendoset në Kuvend dhe për këtë arsye ju kemi dërguar sot si pik e rendit të ditës,  prezentë e kemi Drejtoreshën e Drejtorisë për Kulturë, Rini dhe Sport znj. Adea Roka të cilën e ftojmë që ta merr fjalën lidhur me këtë pikë të rendit të ditës.
znj. Adea Roka: Drejtoria për Kulturë Rini dhe Sport ka hap thirrjen Publike për subvencionimin e OJQ-ve në bazë të rregullores ku edhe kanë kaluar të gjitha procedurat ligjore duke  përfshirë këtu afatin e  rregullt  afatin shtesë dhe kohen e ankesave me datën 29 Qershor ka dalur lista përfundimtare dhe komisioni Vlerësues ka rekomanduar Kryetarin e  Komunës që Kërkesën e KFC vallëzimi për shkak të vlerës së lartë të dërgohet për Shqyrtim dhe miratim në Kuvend.
znj. Mimoza Shala: Kryesuese vetëm  shikimi nuk është presion dhe nuk po e di se ka dolën 19 vota pro sepse ne po na dalin vetëm 18 ne jemi me e përkrah klubin Futbollistik Vllaznimi edhe kemi kërkua që të mbështeten edhe Klubet tjera, por unë kamë kërkuar që për mjetet që po i jep komuna këtij klubi nuk e dimë se si janë hargjuar sepse kurrë nuk kemi pasur raport nga ky klub.
Kryesuesja: Nuk po na dalin po janë 19 vota qashtu votuan anëtarët e Kuvendit dhe janë 10 +5+4 po dhe nuk ka ndodh asnjëherë me i shtua apo mungua votat. 
z. Mustafa Domi : Unë mendoj se Ky Klub duhet të ndihmohet dhe nëse është mundësia edhe më shumë, ne e dimë se KF Vllaznimi për Komunën e Gjakovës është më shumë se Klub, por ky klub qe 20 vite ka krizë të organizimit, dhe nga organizimi i dobët ky klub është ra në rangun e ulët dhe qe 20 vite asgjë konkrete nuk është marrë andaj kërkohet një organizmi dhe një përgjegjësi pse po ndodh ky mos suksese. Në këtë Klub nuk ka njerëz profesionale në menagjimin e këtij Klubi në Gjakovë ka shumë kuadra dhe pse nuk angazhohen nuk e di, pra edhe një herë kërkoj që ti ndihmojmë këtij klubi dhe të kthehet aty ku e ka vendin.

z. Ali Tafarshiku: Gjithsesi vullneti për papërkrahjen e këtij klubi nuk i mungon askujt por unë kamë një kërkesë për drejtoreshën se në vitin e fundit e kemi pas një preforërmancë të jashtëzakonshëm tek Klubi basketbollit Vllaznimi andaj a ka mundësi me na tregu se sa është përkrahur ky klub dhe a to do të përkrahet edhe në këtë vit . 

znj. Adea Roka: Të gjitha klubet përfituese që barazohen në Drejtorin e Financave dhe mjetet nuk derdhen në llogari të OJQ-së pa i dërgua faturat dhe dokumentet e kërkuar kjo ndodh për të gjitha përfituesit. Klubi Futbollistik Vllaznimi është OJQ dhe ne si Komunën nuk mundem të ndërhyjmë në organizimin e brendshme, tek totali i subvencioneve nuk keni ndikua por kemi kërkuar me bartje që mos të preken mjetet për klubet tjera , për sa si preket Klubit të Basketbollit dje ka dal lista e përfituesve dhe ky klub është vlerësuar me maksimumin e mundshëm .

Kryesuesja: Meqenëse nuk ka diskutime, e qes në Votim miratimin e vendimit  për mbështetje Financiare të Klubit Futbollistik Vllaznimi në vlerë prej 40,000€. Kush Është Për, Kundër, Abstenim. Nga anëtaret e pranishëm të Kuvendit  unanimisht u  votua,  Pas votimit të bërë u miratua Ky :

V E N D I M

1. Aprovohet Propozim-Vendimi i Kryetarit të Komunës  për ndarjen e subvencioneve në vlerë prej 40,000,€  për Klubin e  Futbollit KFC  “Vëllaznimi” nga Gjakova .

2. Mjetet financiare të cekura në pikën 1 të këtij vendimi do të shfrytëzohen për mbulimin e shpenzimeve të aktiviteteve të këtij Klubi, të rekomanduara nga komisioni vlerësues sipas thirrjes publike për Projektet /programe të OJQ-ve në fushën e Sportit në Komunën e Gjakovës .
3. Shuma e mjeteve financiare sipas pikës 1 të këtij vendimi do të ndahen nga Kategoria Subvencioneve të Drejtorisë për Kulturë, Rini dhe Sport,  e Komunës së  Gjakovës nga Kodi Buxhetor 632/22/85016, në vlerë prej 40,000€. 

4. Obligohen Organet e Administratës Komunale për kryerjen e të gjitha procedurave në harmoni me të gjitha aktet  Ligjore dhe nënligjore në fuqi, për ekzekutimin  e mjeteve Financiare sipas pikës 1 të këtij vendimi
5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës.
5.Pika e pestë e rendit te ditës: Të Ndryshme.

Kryesuesja: Për këtë pikë të rendit të ditës e kemi të ndryshme , fillimisht unë kam një pyetje për drejtoreshën e Drejtorisë për Kulturë Rini dhe Sport lidhur me atë se deri  ku kemi ardhë me procesin e fushave të Tenisit, sepse është në interesin e të gjitha qytetarëve të Komunës së Gjakovës e posaçërisht të dashamirëve të Tenisit. 

znj. Adea Roka: Pas shumë peripecive dhe pas disa viteve Komuna e Gjakovës në këtë vit ka filluar Buxhetin Total për fushat e Tenisit, ne si njësi e kërkesës i kemi përfunduar të gjitha procedurat dhe dokumentacioni është në procedurë të prokurimit dhe uroj që sa më shpejti të kryhen dhe të mos kemi  ngecje dhe vonesa pra presim të nënshkruhet kontrata .
z. Agustin Shala : Pyetja imë është për Drejtoreshën e Drejtorisë për Kulturë Rini dhe Sport ka të bëjë me një kërkesë të kahershme për Shtëpinë e Kulturës Gaspër Karaqi në Bistrazhin e cila ka filluar qe 10 vite ndërtimi dhe ka mbetur për një shumë jo të madhe andaj kërkoj që ta keni parasysh dhe të futet në Buxhet e të përfundoj ky projekt i cili ka filluar para 10 viteve.
znj. Mimoza Shala: Edhe në Mbledhjeje  KPF-së e kemi ngritur çështjen e Fushave të Tenisit dhe tani po na thuhet këtu se është në procedurë të prokurimit shumë mirë që tani po kryhen po si do ta kompensojmë dëmin që është shkaktuar e sa vite sidomos me ikjen e talenteve dhe të trajnerëve si do ti kthejmë ata në Komunën e Gjakovës, andaj kërkojmë që kur të ngritët një çështje të merret seriozisht dhe në kohën e duhur e jo pasi që të shkaktohet dëmi . 
z. Him Zeqa: Kërkesa ime është e ripërseritëshme që rruga që lidh Meje-Junik të mirëmbahet është një rrugë e rëndësishme që lidh komunat dhe është në gjendje të mjerueshëm, kërkoj që në fshatin Shishman ku janë ra 14 Dëshmorë në Mars 99 të hapet ajo rrugë deri tek vendi i rënjës që të kenë qasje familjarët me shkua aty, Kërkesa tjetër është se në fshatin Pacaj ura është në gjendjen e mjerueshme.
z. Besim Ndau: Unë kamë një vërejtje për KRM Çabrati sepse kur ka festa në disa zona mbeturinat po mbesin dy javë pa i mbledhë pra kërkoj nga drejtori i Çabratit mos të mbetet në këtë mënyrë dhe të mblidhen çdo javë sidomos në festa . 

znj. Adea Roka: Projekti i terreneve të tenisit ka qenë i stërzgjatur dhe ka pasur zvarritje ka qenë projekt me Ministrinë dhe unë sikur se edhe ju kisha pasur shumë dëshira që ky projekt të ishte përfunduar me kohë mirëpo ajo që unë kamë mundur ta bëjë është se e kamë Buxhetuar dhe  është në procedurë dhe për këtë jam e kënaqur që kemi arritur ta Buxhetojimë. 

Kryesuesja: Meqenëse  nuk ka diskutime të tjera e Shpalli të mbyllur këtë mbledhje dhe mirë u takofshim në mbledhjet e radhës.
Mbledhja përfundoj në ora 13:30.
Procesmbajtës                                                                                        Arbënesha Kuqi
____________                                                                                      ________________

